
				Kaca puniki kavalidasi
[᭑ 1 B]

᭑

᭚᭜᭚ᬒᬁᬅᬯᬶᬖ᭄ᬦᬫᬲ᭄ᬢᬸ᭚᭜᭚ᬧᬸᬄᬰᬶᬦᭀᬫ᭄᭟ᬭᬶᬂᬰᬸᬓ᭄ᬭᬦ᭄ᬮᬸᬮᬸᬢᬾᬓᭀᬘᬧ᭄᭞ᬳᬶᬲᭂᬂᬢᬶᬢ᭄ᬬᬂᬗᬯᬶᬕᭂᬡ᭄ᬥᬶᬂ᭞ᬰᬰᬶᬄᬓᬢᬶᬕᬫᬦᬸᬚ᭄ᬯᬂ᭞ᬧᬶᬂᬮᬶᬫᬫᬢᬗ᭄ᬕᬮᬾᬦᬫ᭄ᬧᬶ᭞ᬰᬓᬵᬯᬶᬱᬦᬾᬭᬶᬂᬩᬮᬶ᭞ᬳᬲ᭄ᬬᬩ

ᬗ᭄ᬲᬶᬢ᭄ᬲᬾᬓᭂᬢ᭄ᬢᭂᬮᬸ᭞ᬬᬾᬦ᭄ᬭᬶᬂᬇᬰᬓᬉᬮᬡ᭄ᬥ᭞ᬲ᭄ᬬᬩᬗ᭄ᬲᬶᬢ᭄ᬲᬢᬸᬲ᭄ᬫᬗ᭄ᬓᬶᬦ᭄᭞ᬢᬗ᭄ᬕᬸᬦᬶᬧᬸᬦ᭄᭞ᬢᬶᬕᬂᬤᬰᬫ᭄ᬯᬂᬲᬶᬦᬸᬗ᭄ᬕᬮ᭄᭟᭒᭟ᬧᬗ᭄ᬓᬄᬢᬶᬢ᭄ᬬᬂᬗᬗ᭄ᬕᬶᬢ᭄ᬕᬶᬢ᭞ᬕᬸᬭᬸᬢᭂᬫ᭄ᬩᬂᬮ᭄ᬬᬸᬦᬦ᭄ᬧ᭄ᬮᬶᬄ᭞ᬯᬶᬭᬱᬦ᭄ᬜᬦᬾᬩ᭄ᬯᬢᬂ᭞

ᬦᬾᬓᬵᬲ᭄ᬢᬸᬢᬶᬲᬳᬶᬲᬳᬶ᭞ᬮᬪᬦᬾᬦᬸᬫᬤᬶᬚᬦ᭄ᬫᬶ᭞ᬫᬹᬮ᭄ᬬᬦ᭄ᬳᬯᬓᬾᬲᬢᬸᬯᬸᬓ᭄᭞ᬫᬦᬤᬶᬯᭀᬂᬧᬭᬦ᭄ᬧᬭᬦ᭄᭞ᬩ᭄ᬓᭂᬮᬾᬪᬹᬓ᭄ᬢ᭄ᬬᬂᬲᬲᬳᬶ᭞ᬤᬾᬰᬫᬸᬂᬫᬸᬂ᭞ᬦᬵᬭᬶᬂᬮᭀᬓᬦᬪᬱ᭄ᬝᬮ᭟᭓᭟ᬩᬮᬶᬸᬱᬩᬮᬶ

ᬧᬧᭀᬚᭀᬮᬦ᭄᭞ᬲᬸᬫᬲᬢ᭄ᬳᬗ᭄ᬕᬾᬦ᭄ᬧᬓᬾᬮᬶᬂ᭞ᬳᬗ᭄ᬕᬾᬦ᭄ᬗᭂᬫ᭄ᬧᬸᬳᬦᬓ᭄ᬫᬸᬥ᭞ᬫᬬᬸᬲ᭄ᬧᬸᬗ᭄ᬕᬸᬂᬫᭀᬫᭀᬤᬺᬗ᭄ᬕᬶ᭞ᬮᬦᬂᬇᬲ᭄ᬢ᭄ᬭᬶᬫᬓᬲᬫᬶ᭞ᬳ᭄ᬥᬩᭂᬜᬢᬦᬶᬮᬶᬗᬸ᭞ᬤᬳᭂᬗ᭄ᬲᬧ᭄ᬢᭂᬓᬾᬦ᭄ᬕᬕᬫᬦ᭄᭞ᬢᬸᬢᬹᬃ

[᭒ 2 A]

ᬰᬵᬲ᭄ᬢ᭄ᬭᬲᬳᬶᬕᬸᬮᬶᬲ᭄᭞ᬅᬧᬦ᭄ᬤᬶᬢᬸ᭞ᬓᬡ᭄ᬥᬦᬾᬫᬓ᭄ᬢᬂᬢᬶᬗ᭄ᬕᬃ᭟᭔᭟ᬓᬡ᭄ᬥᬦᬾᬤᬸᬫᬤᬶᬚᬦ᭄ᬫ᭞ᬫᬢᬧᬮᬘᬸᬃᬤᬶᬕᬸᬫᬶ᭞ᬢᬸᬲᬶᬂᬮᬾᬦ᭄ᬲᬳᬶᬳᬸᬮᬳᬂ᭞ᬗᬮᬶᬄᬤᬳᬃᬲᬫ᭄ᬩᬶᬮ᭄ᬫᬓᬺᬢᬶ᭞ᬧ᭄ᬢᭂᬂᬍᬫᬄᬢᭀᬧᬶᬦᭂᬳᬶᬦ᭄᭞

ᬗᬮᬶᬄᬕᬯᬾᬳᬚᬫᬬᬸᬲ᭄᭞ᬳᬗ᭄ᬕᬾᬦ᭄ᬗᬫᬺᬢ᭄ᬢᬦᬶᬦ᭄ᬗᬯᬓ᭄᭞ᬥᬃᬫ᭄ᬫᬧᬵᬢᬹᬢ᭄ᬦᬾᬫᬃᬕ᭄ᬕᬸᬦᬶᬦ᭄᭞ᬜᬶᬮᬶᬄᬜᬮᬸᬓ᭄᭞ᬗᬭᬯᭀᬲ᭄ᬫᬤᬃᬱᬡᬫ᭄ᬮᬄ᭟᭕᭟ᬢᭂᬃᬲᭂᬩᬸᬢ᭄ᬤᬶᬤᬍᬫ᭄ᬓᬶᬢᬩ᭄᭞ᬭᬯᭀᬲ᭄ᬫᬮᬬᬸᬲᬦᬾᬗᬹᬦᬶ᭞ᬧᬧ᭄ᬢᬶ

ᬓᬦ᭄ᬲᬓᬶᬂᬧᬃᬯ᭄ᬯ᭞ᬪᬷᬫᬦ᭄ᬬᬸᬧᬘᬂᬫᬗ᭄ᬕᬶᬄ᭞ᬯᬾᬦ᭄ᬢᭂᬦ᭄ᬭᬢᬸᬓᬲᬸᬩᬼᬯᬶᬄ᭞ᬳᬶᬚᬬᬓᬸᬰᬸᬫ᭄ᬫᬇᬓᬸ᭞ᬦᬵᬭᬶᬂᬧ᭄ᬭᬂᬕᭂᬫ᭄ᬧᬸᬭᬦ᭄ᬦᬵᬕᬭ᭞ᬫᬧᬸᬢ᭄ᬭᬳᬶᬤᬓᬓᬮᬶᬄ᭞ᬮᬦᬂᬯᬥᬹ᭞ᬲᬫᬶᬧᬥᬯᬶᬘᬓ᭄ᬱᬡ᭟᭖᭟ᬧᬸ

ᬢ᭄ᬭᬦ᭄ᬳᬶᬤᬲᬦᬾᬮᬦᬂ᭞ᬯᬶᬘᬓ᭄ᬱᬡᬢᬦ᭄ᬧᬢᬦ᭄ᬤᬶᬂ᭞ᬭᬤᬾᬦ᭄ᬚᬓᬰᬦ᭄ᬢᭀᬱ᭞ᬓᬵᬱ᭄ᬝᬯᬧᬭᬩᬾᬚᬵᬢᬶ᭞ᬧ᭄ᬓᬶᬓ᭄ᬦᬸᬮᬸᬲ᭄ᬢᬦ᭄ᬧᬢᬦ᭄ᬤᬶᬂ᭞ᬯᬶᬰᬾᬱᬰᬓ᭄ᬢᬶᬫᬦ᭄ᬭᬸᬲ᭄᭞ᬮᬶᬦ᭄ᬢᬂᬯᬕᭂᬤ᭄ᬭᬶᬂᬧᬬᬸᬤ᭄ᬥᬦ᭄᭞ᬳᭀᬓ

